
				এই পাতাটির মুদ্রণ সংশোধন করা প্রয়োজন। 
NS. o ভারতে অলিক সন্দর
সংগ্রামু আরবেলার যুদ্ধ বলিয়া ইতিহাসে প্রসিদ্ধি লাভ করিয়াছে । Q’
অলিকসন্দর বন্দীদ্বয়ের মুখে দারার অবস্থা অবগত হইয়। সৈন্যগণকে সেই স্থানে চার দিন বিশ্রাম করিতে অবকাশ প্রদান করেন। তিনি, শিবির সকল পরিখা পরিবেষ্টিত করিয়া তাহাতে র্তাহাদের সমস্ত মালপত্র এবং যাহারা যুদ্ধ করিতে অসমর্থ হইয়াছিল তাহাদিগকে রাখিয় দিলেন । পঞ্চম দিবসের রাত্র তিনটার সময় শক্র উদ্দেশে যাত্র করিলেন –সৈন্যগণ যুদ্ধোপযোগী অস্ত্ৰ শস্ত্র ব্যতীত আর কোন দ্রব্য গ্রহণ করিতে অনুজ্ঞাত হইল না । অলিকসন্দর মনে করিয়াছিলেন যে, সুৰ্য্যোদয়ের সহিত শক্রকে আক্রমণ করিবেন। তাহার হিসাবে ভুল হইয়াছিল। স্তুৰ্য্যোদয়কালে তিনি একটি ক্ষুদ্র পাহাড়ের উপর উপস্থিত হইলেন । এস্থানে তিনি তাহার সেনানীগণের সহিত মিলিত হইয়। এই ক্ষণেই পারসীকগণকে আক্রমণ করা উচিত, অথবা এখানে বিশ্রাম করিয়া পরে যুদ্ধে প্রবৃত্ত হইবেন, এতদ্বিয়ষক পরামর্শ করেন। পামিণিও বলেন এস্থানে অবস্থান করিয়া স্থানের অবস্থা ভাল করিয়া দেখিতে হইবে, যদি শক্রগণ কোন স্থানে গৰ্ত্তখনন করিয়া তাহার উপর তৃণাচ্ছাদিত করিয়া রাখিয়া থাকে, অথবা স্থানে স্থানে লুকাইয়। খোটা পুতিয়া থাকে এ সকল, এবং শক্রর ব্যুহরচনা প্রভৃতি ভাল করিয়া দেখিতে হইবে। পামিণিওর পরামর্শ গৃহীত হইল –সৈন্য সকল এস্থানে অবস্থান করিল, অলিকসন্দর র্তাহার কতক সহচর সৈন্যসহ যে স্থানে তিনি যুদ্ধ করিবেন, সেই স্থান পুংখানুপুঙ্খরূপে পরিদর্শন ৰুরিস্থা প্রত্যাগমন করিলেন । আবার সেই সকল সেনানীকে

